
與尚書諸郎書

作者：應璩　魏

本作品收錄於《應休璉集》

版本信息

夫秋節涼和，霽雨清閑，正高會之盛時，飲宴之良日也。而陋巷之居，無高密之宇；壁

立之室，無旬朔之資。流潦浸於北堂，隟漏霑於衣服。藁蒸單竭，檐石傾罄，中饋告乏，

役者莫興，飯玉炊桂，猶尚優泰。雖欣皇天之降潤，亮水車之思雨，私懷蹙額，良不可

言。想諸夫子，亦斯困也。夫否泰潛升，葢由昏明。二三執事以龍虎之姿，遭風雲之會，

方將飛騰閶闔，振翼紫微，運籌帷幄，顯揚豐績，豈久沈滯於下職，契闊於貧悴哉！

又

檀氏園葵菜繁茂，藷蔗瓜芋亦離離尚萌，未知三生復何種植。

此三國作品在全世界都属于公有领域，因为作者逝世已经超过100年，且作品于1931年1

月1日之前出版。

